
Anwyl Sarah, 
 
Yn dilyn adroddiad y Pwyllgor Deddfwriaeth, Cyfiawnder a'r Cyfansoddiad ar y 
Memorandwm Cydsyniad Deddfwriaethol ar y Bil Cyfiawnder Troseddol a gyhoeddwyd ar 
29 Ionawr 2024.  
 
Hoffwn ddiolch i'r Pwyllgor am eu gwaith craffu gwerthfawr yn ystod y broses hon. 
 
Rwy'n nodi eich argymhelliad a'ch casgliadau ac wedi ymateb iddynt isod. 
 
Argymhelliad 1. Dylai'r Gweinidog esbonio pam y gosodwyd y Memorandwm  
bron 11 wythnos ar ôl cyflwyno'r Bil. 
 
Fe wnaeth llythyr y cyn Weinidog Cyfiawnder Cymdeithasol a'r Prif Chwip at y Llywydd ar 
22 Tachwedd egluro’r amgylchiadau'n ymwneud â chyflwyno'r Bil a graddfa'r dadansoddi yr 
oedd ei angen a effeithiodd ar amseriad y Memorandwm Cydsyniad Deddfwriaethol. Cafodd 
gwybodaeth am gyd-destun yr oedi hefyd ei chynnwys yn yr Memorandwm. 
 
Casgliad 1. Rydym o'r farn bod cymalau 11 a 12 o'r Bil, fel y nodir yn y    
Memorandwm, yn dod o fewn diben sydd o fewn cymhwysedd deddfwriaethol y  
Senedd, fel y disgrifir yn Rheol Sefydlog 29, ac felly mae angen cydsyniad  
y Senedd. 
 
Casgliad 2. Nid ydym yn credu bod cymalau 30, 38 i 40, 42, 43, 46, 47, 51 i 53,  
55, 56, 59 i 61, 63 i 65, 71, 72, ac Atodlen 8 o'r Bil, fel y nodir gan  



Lywodraeth Cymru yn y Memorandwm, yn cynnwys darpariaeth berthnasol at 
ddibenion Rheol Sefydlog 29.1. 
 
 
 
Casgliad 3. Nid oes angen cydsyniad y Senedd ar gyfer cymalau 30, 38 i 40, 42,  
43, 46, 47, 51 i 53, 55, 56, 59 i 61, 63 i 65, 71, 72 ac Atodlen 8 o'r Bil. 
 
Rwy'n croesawu sylwadau’r Pwyllgor ar y cymalau hyn. Mae'r rhesymeg dros ein safbwynt 
ar ba gymalau sy'n sbarduno'r broses Memorandwm Cydsyniad Deddfwriaethol wedi'i nodi 
yn y Memorandwm a osodwyd ar 29 Ionawr. 
 
Cymalau sy'n gwneud darpariaeth mewn perthynas â chardota a chysgu allan sy'n 
niwsans 
 
Rwy'n croesawu penderfyniad y Pwyllgor i ysgrifennu at Lywodraeth y DU ar elfennau 
cardota a chysgu allan y Bil, yn dilyn y llythyr a gawsoch gan elusennau sy'n tanlinellu'r 
pwyntiau a wnaeth y cyn Weinidog Cyfiawnder Cymdeithasol a'r Prif Chwip yn y 
Memorandwm. 
 
Rwyf hefyd yn anfon copi o'r llythyr hwn at Jenny Rathbone AS, Cadeirydd y Pwyllgor 
Cydraddoldeb a Chyfiawnder Cymdeithasol.  

